VENDIM
Nr. 82, daté 30.12.2016

NE EMER TE REPUBLIKES SE SHQIPERISE

Gjykata Kushtetuese e Republikés sé Shqipérisé, e pérbéré nga:
Bashkim Dedja kryetar 1 Gjykatés Kushtetuese

Vladimir Kristo anétar i « «
Vitore Tusha anétare e « «
Gani Dizdari anétar i « «
Besnik Imeraj anétar i «“ «“
Fatos Lulo anétar i « «
Fatmir Hoxha anétar 1 « «

me sekretare Edmira Babaj, né datén 20.9.2016 mori né shqyrtim né seancé plenare, mbi bazé
dokumentesh, ¢éshtjen me nr. 49 Akti, qé€ u pérket paléve:

KERKUES: Gjergj Vladi

Subjekte té interesuara: Ministria e Mbrojtjes, Presidenti i Republikés

OBJEKTTI: Shfuqizimi si i papajtueshém me Kushtetutén i vendimit nr. 00-2014-2211 (258), daté
3.4.2014 té Kolegjit Administrativ té Gjykatés sé Larté.

BAZA LIGJORE: Nenet 42, 131/f dhe 134/1/i t¢ Kushtetutés sé Republikés sé Shqipérisé, té
ndryshuar; neni 6 1 Konventés Evropiane pér t€ Drejtat ¢ Njeriut (KEDN]); ligji nr. 8577, daté
10.2.2000 “Pér organizimin dhe funksionimin e Gjykatés Kushtetuese té Republikés sé Shqipérisé, 1
ndryshuar”.

GJYKATA KUSHTETUESE,

pasi dégjoi relatorin e ¢éshtjes Fatmir Hoxha, shqyrtoi pretendimet e kérkuesit, qé kérkoi
pranimin e kérkesés, pretendimet e subjektit té interesuar, Ministrisé s¢ Mbrojtjes, qé kérkoi rrézimin
e kérkesés, si dhe diskutoi ¢é€shtjen né térési,
VEREN:
I

1. Kérkuesi Gjergj Vladi me urdhrin nr. 1157, daté 25.5.1982 té ministrit t€ Mbrojtjes ka marré
titullin “Oficer aktiv”’, duke filluar nga data 16.6.1982. Me dekretin nr. 1738, daté 12.3.1997 t&
Presidentit t€ Republikés, kérkuesi ka marré titullin “Gjeneral brigade”.

2. Presidenti 1 Republikés, me dekretin nr. 1889, daté 4.9.1997, ka vendosur lirimin nga detyra té
kérkuesit, duke e vendosur né dispozicion té Ministrisé s¢ Mbrojtjes. Presidenti i Republikés, me
dekretin nr. 2144, daté 22.6.1998, e ka ulur kérkuesin né gradé me motivacionin pér shkelje té rénda
t€ disiplinés ushtarake. Kérkuesi, me urdhrin nr. 2367/1, daté 24.7.1998 t€ ministrit t&€ Mbrojtjes, ka
dalé né rezervé.

3. Gjykata e Rrethit Gjygésor Tirané, me vendimin nr. 3142, daté 1.6.2000, ka vendosur anulimin
pjesérisht té dekretit nr. 2144, daté 22.6.1998 té Presidentit t€ Republikés.

4. Gjykata e Rrethit Gjygésor Tirané me vendimin nr. 1436 akti, daté 15.11.20006, ka vendosur
léshimin e urdhrit té ekzekutimit té vendimit nr. 3142, daté 1.6.2006 té Gjykatés sé Rrethit Gjyqésor
Tirané. Pas ekzekutimit té vendimit, kérkuesi éshté nxjerré né rezervé me dekretin nr. 5261, daté
13.4.2007 té Presidentit té€ Republikés.

5. Kérkuesi i éshté drejtuar Gjykatés sé Rrethit Gjyqgésor Tirané, me padi me objekt detyrimin e
subjektit té interesuar, Ministrisé sé Mbrojtjes, pér té paguar shumén qé pérbéhet nga shpérblimi 1
pagés, shpérblimi pér vjetérsi, shpérblimi pér shkak t€ gradés, si dhe shpérblimi i pagés sé
bashkéshortes pér periudhén e hegjes sé gradés nga data 22.6.1998 deri né datén 11.5.2007.



6. Me vendimin nr. 4483, daté 25.5.2009, Gjykata e Rrethit Gjyqésor Tirané ka vendosur rrézimin
e kérkesépadisé.

7. Mbi ankimin e kérkuesit, Gjykata e Apelit Tirané, me vendimin nr. 1063, daté 9.6.2010, ka
vendosur ndryshimin e vendimit nr. 4483, daté 25.5.2009 té Gjykatés sé Rrethit Gjyqésor Tirané,
duke vendosur pranimin pjesérisht té€ kérkesépadisé. Detyrimin e subjektit té interesuar, Ministrisé sé
Mbrojtjes, pér t'i paguar kérkuesit shpérblimin e pagés pér periudhén e heqjes sé gradés nga data
22.6.1998 deri né datén 11.5.2007 dhe sigurimet shoqérore. Rrézimin e kérkesés pér pjesét e tjera.

8. Mbi rekursin e subjektit té interesuar, Ministrisé sé Mbrojtjes, Kolegji Administrativ i Gjykatés
s¢ Larté, me vendimin nr. 00-2014-2211 (258), daté 3.4.2014, ka vendosur prishjen e vendimit nr.
1063, daté 9.6.2010 t€ Gjykatés sé Apelit Tirané dhe lénien né fuqi t€ vendimit nr. 4483, daté
25.5.2009 té Gjykatés sé Rrethit Gjyqésor Tirané.

II

9. Kérkuesi Gjergy Vladi i éshté drejtuar Gjykatés Kushtetuese me kérkesé pér shfuqizimin e
vendimit nr. 00-2014-2211 (258), daté 3.4.2014 té Kolegjit Administrativ t€¢ Gjykatés sé Larté, me
argumentet si vijojné:

9.1 Kolegji Administrativ i Gjykatés sé Larté ka 1éné né fuqi vendimin e Gjykatés sé Rrethit
Gjyqésor Tirané, i cili ka pércaktuar se kérkuesi nuk ka qené ushtarak aktiv dhe nuk ka shérbyer né
Forcat e Armatosura. Ky pércaktim éshté i njéanshém, i pasakté dhe joligjor. Kolegj ka cenuar té
drejtén pér njé proces té rregullt ligjor, pasi e ka gjykuar ¢éshtjen si gjykaté fakti.

9.2 Gjykata e Apelit Tirané ka marré vendim mbi té njéjtat prova dhe fakte, duke interpretuar né
ményré t€ drejté vendimin nr. 3142, daté 1.6.2006 té Gjykatés sé Rrethit Gjyqgésor Tirané, i cili ka
shpallur té pavlefshém dekretin e Presidentit “Pér ulje grade madhore”.

9.3 Gjykata e Rrethit Gjygésor Tirané dhe Kolegji Administrativ i Gjykatés sé Larté kané cenuar
parimin e sigurisé juridike, pasi jané mbéshtetur né njé akt té shfuqizuar. Ato kané arritur né njé
pérfundim té€ gabuar, duke keqinterpretuar ligjin nr. 9210, daté 23.3.2004 “Pér statusin e ushtarakéve
té Forcave té Armatosura t€ Republikés sé Shqipérisé”. Urdhri me té cilin kérkuesi éshté nxjerré né
rezervé mbéshtetet né njé dekret qé éshté shpallur absolutisht 1 pavlefshém me vendim gjykate.

9.4 Eshté cenuar parimi i arsyetimit t& vendimit gjyqésor, pasi vendimi i Kolegjit Administrativ t&
Gjykatés sé Larté nuk plotéson kérkesat e njé vendimi té arsyetuar. Vendimi nuk éshté koherent dhe
ka pérplasje mes argumenteve pasi megjithése pranohet anulimi i dekretit té Presidentit té
Republikés qé ka ulur né gradé kérkuesin, nuk éshté arsyetuar lidhur me pasojat qé ka sjellé vendimi
pér aktet qé kané dalé pas anulimit té dekretit.

10. Subjekti i interesuar, Ministria e Mbrojtjes, ka paraqitur prapésime me shkrim, duke
argumentuar si vijon:

10.1 Vendimi i Kolegjit Administrativ té¢ Gjykatés sé Larté mban datén 3.4.2014, por meqenése
kjo dité ka qené dité e diel, afati kalon ditén pasardhése, qé éshté data 4.4.2016. Kérkesa né Gjykatén
Kushtetuese éshté regjistruar né datén 5.4.2016, si rrjedhim kérkuesi nuk legjitimohet ratione temporis.

10.2 Lidhur me legjitimimin ratione materiae, pretendimet e kérkuesi kané t€ béjné me ményrén e
zbatimit dhe té interpretimit té ligjit nga Gjykata e Larté, si rrjedhim nuk pérfshihen né juridiksionin
e Gjykatés Kushtetuese.

10.3 Kérkuesi pretendon se nuk ka marré asnjéheré pagén si ushtarak aktiv, pasi realisht nuk ka
gené i tillé, por nga ana tjetér, 1 referohet vendimit té€ gjykatés qé i ka njohur gradén e hequr, duke
pretenduar se konsiderohet ushtarak aktiv dhe duhet té pérfitojé pagén pérkatése. Pretendimi i
kérkuesit pér cenimin e parimit té sigurisé juridike jo vetém éshté i pabazuar, por nuk éshté ngritur
né nivel kushtetues.

10.4 Kolegji Administrativ 1 Gjykatés sé Larté nuk e ka gjykuar ¢éshtjen né themel dhe nuk ka



administruar prova té reja. Pér pretendimin e cenimit té parimit té njé gjykate té caktuar me ligj,
kérkuesi nuk ka arritur té argumentojé cenimin e késaj té drejte.

10.5 Lidhur me pretendimin pér cenimin e parimit té arsyetimit té vendimit gjyqésor, vendimi i
Kolegjit Administrativ i Gjykatés sé Larté i plotéson té gjitha kriteret e arsyetimit.

11. Subjekti i interesuar, Presidenti i Republikés sé Shqipérisé, nuk ka paraqgitur parashtrime
me shkrim.

ITI
Vlerésimi i Gjykatés Kushtetuese

A. Peér legjitimimin e kérkuesit

12. Gjykata ka vlerésuar se kérkuesi legjitimohet ratione personae, pasi parashikohet si subjekt nga
neni 134/1/i i Kushtetutés sé Republikés sé Shqipérisé. Pér sa i pérket legjitimimit ratione temporis
vendimi 1 Kolegjit Administrativ t€ Gjykatés sé¢ Larté mban datén 3.4.2014, qé sipas kalendarit éshté
dité e diel, kurse kérkesa e nisur me posté, mban datén 4.4.2016, pér rrjedhojé konsiderohet e
depozituar brenda afatit 2-vjegar té parashikuar nga ligji nr. 8577, daté 10.2.2000 “Pér organizimin
dhe funksionimin e Gjykatés Kushtetuese té Republikés sé Shqipérisé”.

13. Pér kété arsye, Gjykata ¢gmon se pretendimi i subjektit té interesuar, Ministrisé s¢ Mbrojtjes, se
kérkuesi nuk legjitimohet ratione temporis, Eshté i pabazuar.

14. Né lidhje me legjitimimin ratione materiae, Gjykata vleréson se pretendimet e parashtruara nga
kérkuesi hyjné né juridiksionin e késaj gjykate. Pretendimet jané shqyrtuar né vijim né
kéndvéshtrimin e standardeve qé imponon e drejta pér njé proces té rregullt ligjor.

B. Peér pretendimin e cenimit 1€ parimit ¢ signrisé juridike

15. Kérkuesi ka pretenduar se éshté cenuar parimi i sigurisé juridike, pasi gjykatat nuk kané marré
parasysh njé vendim gjyqgésor té formés sé preré, konkretisht vendimin nr. 3142, daté 1.6.2006 té
Gjykatés sé Rrethit Gjyqésor Tirané, me té cilin éshté vendosur anulimi i dekretit té Presidentit pér
uljen né gradé té kérkuesit.

16. Gjykata Kushtetuese éshté shprehur se né harmoni me parimin e sigurisé juridike, ligji
procedural civil ka sanksionuar edhe parimin e gjésé sé gjykuar (res judicata), parim i cili pengon
dhénien e ¢do vendimi té ri mbi até qé éshté gjykuar. Cenimi i parimit té gjésé sé¢ gjykuar do té conte
né cenimin e té drejtave, lirive dhe interesave kushtetuese e ligjore t€ garantuara nga neni 42 i
Kushtetutés, pra né cenim té veté sigurisé juridike. Siguria juridike nénkupton, ndérmjet té tjerash,
garantimin e besueshmérisé sé¢ individit te shteti, institucionet e tij dhe tek aktet qé ato nxjerrin.
Ndérsa, né rastin e vendimeve gjyqésore té formés sé€ preré, siguria juridike nénkupton qgé, né rastet
kur gjykata ka vendosur pérfundimisht pér njé ¢éshtje, vendimi i saj nuk duhet té vihet né dyshim.
Kur vendimi ka marré formé té preré ai €shté i detyrueshém pér palét, trashégimtarét e tyre, pér
personat qé térheqin t€ drejta nga palét, pér gjykatén qé ka dhéné vendimin dhe pér té gjitha gjykatat
dhe institucionet e tjera (shzh vendimin nr. 12, daté 17.3.2014 t¢ Gjykatés Kushtetuese). Vendimi gjyqésor i
formés sé preré, qé pérbén gjé té gjykuar, éshté shprehje dhe konkretizim i sé drejtés mbi
marrédhénien juridike dhe ka géllim t’i japé jo vetém qartési, por edhe siguri késaj marrédhénieje
(shih vendimet nr. 21, daté 16.4.2015; nr. 24, daté 12.11.2008; nr. 23, daté 8.6.2007 té Gjykatés Kushtetuese).

17. Parimi i gjésé sé gjykuar pérfshin jo vetém urdhérimet e dispozitivit t€ vendimit gjyqésor, por
dhe vértetimet e fakteve e zbatimin e sé drejtés, té pércaktuara né pjesén pérshkruese arsyetuese té
vendimit me kusht, qé t€ jené kryer me qéllim té dhénies s¢ vendimit gjygésor dhe t’iu pérkasin
fakteve ose marrédhénieve qé kané formuar objektin e gjykimit mbi té cilin gjykata ka dhéné
vendimin e saj (shzh vendimet nr. 36, daté 25.7.2013; nr. 24, daté¢ 12.11.2008 t¢ Gjykatés Kushtetuese).

18. Gjykata konstaton se né ¢éshtjen né shqyrtim, Gjykata e Rrethit Gjyqésor Tirané, me
vendimin nr. 3142, daté 1.6.20006, ka vendosur shfuqizimin e dekretit t€ Presidentit té€ Republikés sé



Shqipérisé pér uljen né gradé té€ kérkuesit, vendim i cili ka marré formé té preré né shkallé té paré,
pasi palét nuk e kané ankimuar. Si rrjedhim, dekreti i Presidentit té Republikés sé Shqipérisé 1 vitit
1998 pér uljen né gradé té kérkuesit éshté anuluar, duke ngelur né fuqi dekreti i Presidentit té
Republikés sé Shqipérisé i vitit 1995, 1 cili i jepte kérkuesit gradén madhore “Gjeneral brigade”. Pas
saj kérkuesi 1 éshté drejtuar Gjykatés sé¢ Rrethit Gjyqésor Tirané pér té kérkuar llogaritjen e
shpérblimeve pér periudhén e hegjes sé gradés madhore “Gjeneral brigade”. Gjykata e Rrethit
Gjyqésor Tirané ka vendosur rrézimin e kérkesépadisé, duke arsyetuar se “kérkuesi pér periudhén gé
pretendon démshpérblim nuk rezulton 1 jeté paraqitur né detyré apo té keté mbajtur ndonjé funksion né Forcat e
Armatosura”. Né vendim Gijykata e Apelit, né ndryshim nga Gjykata e Rrethit Gjygésor Tirané, ka
marré parasysh vendimin pér anulimin e dekretit pér heqjen e gradés madhore “Gjeneral brigade”,
duke vlerésuar se “kérkuesi ka rifituar té githa té drejtat, duke pérfshiré edbe shpérblimin pér pagén qé ai dubet té
kishte marré me gradén “Gjeneral brigade” pér perinudhén kohore t¢ kérkuar”. Kolegji Administrativ 1 Gjykatés
s¢ Larté ka vendosur prishjen e vendimit té Gjykatés sé¢ Apelit Tirané dhe Iénien né fuqi té€ vendimit
té Gjykatés sé Rrethit Gjyqgésor Tirané, duke e konsideruar arsyetimin e késaj gjykate si té drejté.

19. Gjaté shqyrtimit té ¢éshtjes gjykata ka konstatuar se né ¢éshtje té tjera, ku pretendimet kané
gené té njéjta me ato té kérkuesit né ¢éshtjen konkrete, Kolegji Administrativ 1 Gjykatés sé Larté ka
mbajtur géndrime té ndryshme. Konkretisht, me vendimin nr. 00-2014-4371 (596), daté 11.11.2014,
Kolegji Administrativ 1 Gjykatés sé Larté ka vendosur lénien né fuqi té vendimit t€ Gjykatés sé
Apelit Tirané né té cilin gjykata ka arsyetuar se “né kushtet kur me vendim té Gjykatés sé Rrethit Gpygésor
Tirané éshté vendosur anulimi i dekretit pér nljen né gradé 1¢ paditésit 1.1, automatikisht mbetet né fuqi dekereti i
Presidentit 1¢ Republikés qé i jep paditésit graden madhore “Gjeneral brigade”, e si rijedbim i takojné t¢ githa
pérfitimet gé i jep ligji pér perindhin qé nuk i ka marré”.

20. Gjykata Kushtetuese né jurisprudencén e saj ka theksuar se interpretimi i ligjeve éshté
kompetencé e gjykatave té juridiksionit té zakonshém dhe sidomos e Gijykatés sé Larté. Né kété
kuptim, Kushtetuta i ka dhéné Gjykatés sé Larté autoritetin té njésojé ose ndryshojé praktikén
gjygésore, pra t€ mbajé géndrime né ¢éshtje t€ vecanta, me qéllim unifikimin e vendimmarrjes sé
gjykatave t€ zakonshme (shih vendimin nr. 32, daté 25.5.2015 t¢ Gyjykatés Kushtetuese). Bazuar né nenin
481 té¢ Kodi i Procedurés Civile (KPtC) dhe né nenin 17 té ligjit nr. 8588, daté 15.3.2000 “Pér
organizimin dhe funksionimin e Gjykatés sé Larté té Republikés sé Shqipérisé”, té ndryshuar,
Kryetari i Gjykatés sé Larté, secili nga kolegjet ose Kolegjet e Bashkuara mund té kérkojné qé gjykata
té shprehet né Kolegje té Bashkuara pér rekurse té paraqitura nga palét, pér té cilat ka praktika té
ndryshme té méparshme né kolegje té thjeshta. Né kéto kushte, Gjykata ¢mon se nisur nga ¢éshtja
konkrete ka vend pér té mbajtur njé géndrim njésues nga Kolegjet e Bashkuara né lidhje me
zbatimin e ligjit pér pretendimet e parashtruara para saj.

21. Pér sa mé sipér, Gjykata vleréson se pretendimi i kérkuesit pér cenimin e parimit té sigurisé
juridike éshté 1 bazuar.

C. Pér pretendimin e cenimit 1€ parimit 1 arsyetimit 1€ vendimit gjyqésor

22. Kérkuesi ka pretenduar se Kolegji Administrativ i Gjykatés sé Larté ka cenuar parimin e
arsyetimit té vendimit gjyqésor, pasi vendimi éshté i paqarté.

23. Gjykata né jurisprudencén e saj ka theksuar se e drejta pér njé proces té rregullt ligjor, qé i
garantohet individit nga nenet 42 dhe 142/1 té Kushtetutés, pérfshin edhe té drejtén pér t€ pasur njé
vendim gjyqésor té arsyetuar. Arsyetimi i vendimeve €shté element thelbésor i njé vendimi té drejté.
Funksioni 1 njé vendimi té arsyetuar éshté t’u tregojé paléve se ato jané dégjuar, si dhe u jep
mundésiné atyre ta kundérshtojné até. Pérveg késaj, duke dhéné njé vendim t€ arsyetuar, mund té

I Céshtja me palé paditése V.1, té paditur Ministriné e Mbrojtjes dhe me objekt: “Detyrimin e palés sé paditur té paguajé
té drejtat ekonomiko-financiare pagat mujore, lejet e zakonshme, normén e veshmbathjes dhe kompensimin né vleré
leku t€ normés sé ushqimit”.



realizohet edhe vézhgimi publik i administrimit t€ drejtésisé (shzh vendimet nr. 3, daté 26.1.2015; nr. 63,
daté 23.9.2015 t¢ Gjykatés Kushtetuese).

24. Vendimet gjyqésore qé japin gjykatat e té gjitha niveleve né pérfundim té gjykimit pérbéjné
aktin procedural kryesor té t€é gjithé procesit gjyqésor. Ato pérmbledhin dhe finalizojné
pérfundimisht géndrimet qé mban gjykata lidhur me ¢éshtjen né gjykim. Né jurisprudencén e saj
Gjykata ka theksuar domosdoshmériné e arsyetimit té vendimeve gjyqésore si njé garanci pér
procesin ligjor. Vendimi duhet té mbéshtetet vetém mbi faktet qé jané paragitur gjaté procesit
gjygésor dhe duhet té pérmbajé bazén ligjore mbi té cilén bazohet zgjidhja e mosmarréveshjes,
analizén e provave dhe ményrén e zgjidhjes sé mosmarréveshjes (shib vendimet nr. 3, daté 26.1.2015; nr.
63, daté 23.9.2015 ¢ Gyykatés Kushtetuese).

25. Vendimi gjygésor né ¢do rast duhet té jeté logjik, i rregullt né formé dhe i qarté né pérmbajtje.
Né térésiné e tij ai duhet konsideruar si njé unitet, né té cilin pjesét pérbérése jané té lidhura
ngushtésisht mes tyre. Ato duhet té jené né shérbim dhe funksion té njéra-tjetrés. Argumentet e
pjesés arsyetuese duhet té jené té bazuara dhe té lidhura logjikisht, duke respektuar rregullat e
mendimit t€ drejté. Ato duhet té formojné njé pérmbajtje koherente brenda vendimit, 1 cili
pérjashton ¢do kundérthénie, kontradiksion té hapur ose té fshehté. Kéto argumente duhet té jené,
gjithashtu, té€ mjaftueshme pér t€ mbéshtetur dhe pranuar pjesén urdhéruese (shzh vendimet nr. 3, daté
26.1.2015; nr. 63, daté 23.9.2015 t¢ Gjykatés Kushtetuese).

26. Zbatimi 1 kétij parimi éshté vlerésuar nga Gjykata rast pas rasti, né varési té rrethanave
konkrete té ¢éshtjes, duke analizuar nése vendimet gjygésore té kundérshtuara e kané pérmbushur né
ményré t€ mjaftueshme detyrimin pér arsyetimin e vendimeve té tyre. Ajo ka verifikuar nése vendimi
1 kundérshtuar éshté logjik, ka kundérthénie, pérmban referenca né ligjin e zbatueshém dhe nése
respekton té gjitha elementet e sipérpérmendura. Gjykata ka theksuar, gjithashtu, se detyrimi pér té
respektuar kété standard ndryshon né varési té rrethanave té ¢éshtjes konkrete dhe natyrés sé
vendimit dhe se masa e arsyetimit varet nga natyra e vendimit né fjalé (shih vendimet nr. 3, daté
26.1.2015; nr. 63, daté 23.9.2015 & Gpykatés Kushtetuese).

27. Né ¢éshtjen né shqyrtim vendimi nr. 00-2014-2211 (258), daté 3.4.2014 i Kolegjit
Administrativ t€ Gjykatés sé¢ Larté pérmban palét ndérgjyqgése, vendimin nr. 4483, daté 25.5.2009 té
Gjykatés sé Rrethit Gjyqésor Tirané, me t€ cilin éshté vendosur rrézimi i kérkesépadisé, vendimin nr.
1063, daté 9.6.2010, t& Gjykatés sé Apelit Tirané, me té cilin éshté vendosur ndryshimi pjesérisht 1
vendimit té€ Gjykatés sé Rrethit Gjyqgésor Tirané, detyrimin e subjektit té interesuar, Ministrisé sé
Mbrojtjes pér pagimin e shpérblimit pér periudhén e hegjes sé gradés, faktin se subjekti 1 interesuar
ka ushtruar rekurs, si dhe shkaqet e rekursit. Kolegji Administrativ ka arsyetuar se kérkuesi pér
periudhén 22.6.1998 deri mé 11.5.2007 nuk ka qené ushtarak aktiv, si rrjedhim nuk mund té pérfitojé
pagat e pretenduara. Sipas kolegjit, vendimi nr. 3142, daté 1.6.2006 1 Gjykatés sé Rrethit Gjyqésor
Tirané ka anuluar dekretin pér heqgjen e gradés madhore por nuk ka vendosur kthimin e kérkuesit si
ushtarak aktiv.

28. Gjykata konstaton se Kolegji Administrativ i Gjykatés sé Larté nuk ka arsyetuar qéndrimin e
mbajtur né vendim lidhur me efektet e vendimit t€ formés sé preré nr. 3142, daté 1.6.2006 t€ Gjykatés sé
Rrethit Gjyqgésor Tirané, me té cilin éshté anuluar dekreti g€ ka ulur né detyré kérkuesin. Gjykata e Larté,
si gjykaté ligji, kishte detyrimin pér t€ argumentuar pasojat g€ vijné si rrjedhim i vendimit t€ formés sé
preré t€ gjykatés. Kérkuesi nuk ka pretenduar shpérblim page si ushtarak aktiv, por shpérblime qé i
pérfitonte nga grada “Gjeneral brigade”, sipas vendimit t€ mésipérm, i cili €shté konsideruar i drejté dhe i
arsyetuar. Si rriedhim, Gjykata vleréson se né harmoni me parimin e sigurisé juridike, Kolegji
Administrativ 1 Gjykatés sé¢ Larté duhet t€ ishte i qarté né arsyetimin e vendimit pér pasojat g€ vijné nga
vendimin nr. 3142, daté 1.6.2006 i Gjykatés sé Rrethit Gjyqgésor Tirané, pasi nga mosrespektimi i tij
kérkuesit i jané cenuar t€ drejta t€ pérfituara me vendim t€ formés sé preré.

29. Né pérfundim, Gjykata ¢mon se pretendimi i kérkuesit Gjergj Vladi pér cenimin e sé drejtés



pér njé proces té rregullt ligjor pér shkak té cenimit té€ parimit té sigurisé juridike dhe parimit té
arsyetimit té vendimit gjyqésor éshté i bazuar.

PER KETO ARSYE,

Gjykata Kushtetuese e Republikés sé Shqipérisé, né mbéshtetje té nenit 131/f dhe nenit 134/1/i
té Kushtetutés, té ndryshuar, si dhe té neneve 72 e vijues té ligjit nr. 8577, daté 10.2.2000 “Pér
organizimin dhe funksionimin e Gjykatés Kushtetuese t€ Republikés sé Shqipérisé”, njézéri,

VENDOSI:

- Pranimin e kérkesés.

- Shfuqgizimin si t€ papajtueshém me Kushtetutén e Republikés sé Shqipérisé té vendimit nr. 00-
2014-2211 (258), daté 3.4.2014 té Kolegjit Administrativ té Gjykatés sé Larté.

- Dérgimin e ¢éshtjes pér rishqyrtim né Gjykatén e Larté.

Ky vendim éshté pérfundimtar, i formés sé preré dhe hyn né fuqi ditén e botimit né Fletoren
Zyrtare.

Anétaré:  Bashkim Dedja (kryetar), Vitore Tusha, Vladimir Kristo, Besnik Imeraj, Gani
Dizdari, Fatmir Hoxha, Fatos Lulo



